
ახალი კორონვირუსის გავრცელების პრევენციის მიზნით 
თბილისის ბაგა-ბაღებში შეჩერებული სააღმზრდელო პროცესის პერიოდში
 ბავშვებისთვის გათვალისწინებული  საკვები პროდუქტების გაცემის წესი
1. ბაღში საკვები პროდუქტების გაცემის ორგანიზების მიზნით პროცესის ზედამხედველობას ახორციელებს ბაღის დირექტორი ან დირექტორის მიერ უფლებამოსილი პირი.
2. ორგანიზებაში ჩართული უნდა იყოს ბაღის დირექტორის მოადგილე და სამი თანამშრომელი, დირექტორი უფლებამოსილია თავად შეარჩიოს ჩართული თანამშრომლები, რომლებიც არ იქნებიან რისკ ჯგუფის წარმომადგენლები.
3. საკვები პროდუქტების გაცემისთვის გათვალისწინებულია არამალფუჭებადი პროდუქტები. 
შეკვეთის გაკეთება:

· საბავშვო ბაგა-ბაღი ელექტრონული ფოსტის საშუალებით აკეთებს დანართის N1 მიხედვით პროდუქტების შეკვეთას რეგისტრირებული აღსაზრდელების 65%-ის რაოდენობის შესაბამისად არაუგვიანეს 16 მარტის 19:00 საათისა.
· კომპანია მიღებული შეკვეთების მიწოდებას განახორციელებს შეკვეთის დღიდან არაუგვიანეს 2 კალენდარული დღის განმავლობაში.

· დანართში N1 გაწერილი პროდუქტები დაფასოებული უნდა იყოს მოცემული მოცულობის შესაბამისად და შეფუთული ერთ ბავშვზე გაწერილი ნორმის პაკეტად.

· შეკვეთილი პროდუქტის რაოდენობის ცვლილება არ შეიძლება. ბაღი უთითებს მხოლოდ ბავშვების რაოდენობას.

პროდუქტის მიღება დასაწყობება:

· ბაგა-ბაღის მიერ პროდუქტის მიღება ხდება წინასწარ შეთანხმებულ დროს, გამოწერილი რაოდენობის შესაბამისად.
· პროდუქტის რაოდენობიდან გამომდინარე, დასაწყობებისთვის შესაძლებელია გამოყენებულ იქნას სამზარეულო საწყობებთან ერთად ბაღის შენობის სხვა ნაწილებიც (დარბაზი, დერეფნები). ასეთ შემთხვევაში, ბაღმა პროდუქტის მიღებამდე უნდა უზრუნველყოს შერჩეული ადგილის დამატებითი დასუფთავება შესაბამისი წესით.
· ბაღი არ ახორციელებს პროდუქტის გადაფუთვას, დაფასოებას და სხვა მსგავს ქმედებებს. 

პროდუქტის გაცემისთვის მზადება:

· ბაღი უზრუნველყოფს რეგისტრირებული აღსაზრდელების მშობლებთან კომუნიკაციას და წინასწარ შემუშავებული გრაფიკის შესაბამისად, ბავშვის მშობლის ან/და კანონიერი წარმომადგენლის დაბარებას საბავშვო ბაგა-ბაღში პროდუქტების წასაღებად.
· ბაღი შეიმუშავებს გრაფიკს შემდეგი პრინციპით: ყოველ ნახევარ საათში მოხდეს მაქსიმუმ 15 მშობლის დაბარება, ორი ან მეტი ბავშვის მშობელს/ან და კანონიერ წარმომადგენელს არ მოუწიოს რამდენჯერმე ვიზიტი, დაბარება განხორციელდეს გვარების მიხედვით.
· ბაღმა უნდა უზრუნველყოს სატელეფონო კომუნიკაციისას მშობელთა წინასწარი ინსტრუქტაჟი: აუხსნას  ბაღიდან საკვების წაღების დროს უსაფრთხოების წესები (მინიმუმ ერთმეტრიანი დისტანცია რიგში, დეზინფექტორის გამოყენების ვალდებულება და ა.შ),
პროდუქტის გაცემა:

· პროდუქტების გაცემა ხდება 2 კვირაში ერთხელ და მოიცავს აღსაზრდელის კვებისთვის განკუთვნილ ორი კვირის არამალფუჭებად პროდუქტებს.

· ბაღმა, უნდა უზრუნველყოს მშობლის მიერ პროდუქტის მიღების დაფიქსირება  მშობლის/ან და კანონიერი წარმომადგენლის მიერ სპეციალურ ჟურნალში ხელმოწერით. ხელმოსაწერი ჟურნალი უნდა მოიცავდეს: აღსაზრდელის სახელს, გვარს, პირად ნომერს, ხოლო პროდუქტის წამღებმა პირმა უნდა დააფიქსიროს საკუთარი სახელი, გვარი, პირადი ნომერი და ხელმოწერა.

· ბაღის დერეფანში უნდა მოხდეს პროდუქტის გაცემის პუნქტის მოწყობა.

· პროდუქტის გაცემა უნდა განხორციელდეს ბაღის მხოლოდ ერთი კარიდან, რომელიც სპეციალურად მოეწყობა ამ პროცესისთვის.

· გამშვებ კართან ბაღმა უნდა უზრუნველყოს: სადეზინფექციო ხსნარით სტანდარტის შესაბამისად დამუშავებული დეზობარიერი, ხელის დეზინფექტორი. 

· თანამშრომლები აღჭურვილი უნდა იყვნენ ერთჯერადი ხელთათმანით და პირბადეებით.
· დაუშვებელია ბაღის შენობაში დერეფნის მიღმა მშობლების შესვლა ასევე პროდუქტებთან მათი შეხება, გარდა წასაღები კომპლექტისა.
· ბაღის ტერიტორიაზე მშობლების რიგის დაარეგულირებისას აუცილებელია მშობლებს შორის მინიმუმ 1 მეტრიანი დისტანციის დაცვა.
· ბაღმა არ უნდა დაუშვას, რომ აღნიშნულმა პროცესმა გამოიწვიოს რიგები, გაურკვევლობა და ქაოსი მშობლებსა და თანამშრომლებში!!!

